Aralar-Nafarroa Bai parlamentu-taldeari atxikitako foru parlamentari Asun Fernández de Garaialde y Lazcano andreak idatziz erantzuteko galdera hau egin du: "'Nafarroako Unibertsitateko langileei osasun laguntza emateko hitzarmena' izeneko hitzarmenari buruz, eta kontuan hartuta 'Nafarroako Unibertsitatea' Klinikak ez daukala ez etxeko laguntza zerbitzurik ez larrialdietako klinikatik kanpoko zerbitzurik, zein da etxeko laguntza zerbitzua edo larrialdi-zerbitzua etxean behar duen gaixo bat -esate baterako, zainketa aringarriak behar dituen gaixo onkologiko bat- artatzeko protokoloa?" (8-13/PES-00179). Hauxe erantzun dio Nafarroako Gobernuko Osasuneko kontseilariak.

· Larrialdietako laguntza medikoa etxean behar duten gaixoentzat, 112 telefonora deitzen da. Gaixoak ospitaleratu beharra badu, CUNera eramanen dute. 
· Zainketa aringarriak etxean behar dituzten gaixoentzat, "Nafarroako Unibertsitatea" Klinikak lankidetza hitzarmena sinatu du San Juan de Dios ospitalearekin zerbitzu horretarako.

· Jaioberrientzat, protokolo batean ezarrita dago CUNeko langileek erizaintzako bisita egitea etxera, jaio ondoko lehenengo egunetan. 
· Klinikara joan ezin direlako laguntza medikoa etxean behar duten gaixoentzat, sendagileen irizpidearen arabera, laguntza hori gaixoarekin eta haren senideekin batera antolatzen da, eta horretarako eskaera egin behar diote CUNeko Familia Medikuntzako Zerbitzuari.

Hori guztia jakinarazten dizut Nafarroako Parlamentuko Erregelamenduaren 194. artikulua betez.

Iruñean, 2013ko azaroaren 13an

Osasun kontseilaria: Marta Vera Janín

